
     Mga Awit sa Maliit na Misal
   Buwan ng Hunyo, 2006 para sa Taon B

        Hulyo 2, 9, 16, 23 at 30

MGA PAMBUNGAD NA AWIT:
 SA HAPAG NG PANGINOON
     Titik nina Manoling V. Francisco SJ, at Lui Morano

 Musika ni Manoling V. Francisco, SJ

     Tinapay ng Buhay Volume 1 Songbook 
KORO:

Sa hapag ng Panginoon, 

Buong bayan ngayo’y nagtitipon,

Upang pagsaluhan ang kaligtasan,

Handog ng Diyos sa tanan.

1. Sa panahong tigang ang lupa,

Sa panahong ang ani’y sagana,

Sa panahon ng digmaan at kaguluhan,

Sa panahon ng kapayapaa, (Koro)

2. Ang mga dakila’t dukha,

Ang banal at makasalanan,

Ang bulag at lumpo, ang api at sugatan,

Ang lahat ay inaanyayahan. (Koro)

BAYAN, UMAWIT
     Titik nina Junjun Borres, SJ at Vic Baltazar, SJ

Musika ni Manoling Francisco, SJ

Himig Heswita 2 Songbook

        KORO: Bayan, umawit ng papuri,

                   Sapagkat ngayon, Ika’y pinili,

                   Iisang bayan, iisang lipi, 

                   Iisang Diyos, iisang Hari, 

                   Bayan, umawit ng papuri.

1. Mula sa ilang ay tinawag ng D’yos,

 Bayang lagalag inangkin nang lubos,

‘Pagkat kailanma’y di pababayaan,

 Minamahal N’yang kawan. (Koro)

           2. Panginoong ating Manliligtas,

          Sa kagipitan, S’yang tanging lakas,

          ‘Pagkat sumpa N’ya’y laging iingatan,

          Minamahal N’yang Bayan, (Koro)

PAG-AALAALA

Titik at Musika ni Manuel V. Francisco, SJ

Hindi Kita Malilimutan Songbook by M.V. Francisco.
KORO:

Bayan, muling magtipon, awitan ang Panginoon,

Sa piging sariwain pagliligtas N’ya sa atin.

1. Bayan, ating alalahanin: 

Panahong tayo’y inalipin.

Nang ngalan N’ya’y ating sambitin.

Paanong di tayo lingapin? (Koro)

2. Bayan, walang sawang purihin 

Ang Poon nating mahabagin.

Bayan, isayaw ang damdamin.

Kandili N’ya’y ating awitin. (Koro)

Ending:

Sa piging sariwain: Pagliligtas N’ya sa atin.
MGA AWIT SA PAG-AALAY:
TINAPAY AT ALAK
Titik at Musika ni Rev. Fr. Gboi Samonte

Dahil Nagmamahal Songbook by Fr. Gboi Samonte
KORO:  Ang maihahandog sa ‘Yo Panginoon

                ay tinapay at alak mula sa ‘ming  kamay.

                Sa ‘Yong kabutihan aming iaalay 

                ang tinapay at alak sagisag ng aming buhay.

1. Ang tinapay na ito’y nagmula 

           sa lupa bunga ng paggawa

       Kunin Mo upang maging pagkaing 

           nagdudulot ng buhay.  (Koro)

2. Ang alak na ito’y nagmula 

            sa ubas, Bunga ng paggawa

       Kunin Mo upang maging inuming  

           nagdudulot ng Espiritu.  (Koro)

MULA SA ‘YO
Titik at Musika ni Manuel V. Francisco, SJ

  Himig Heswita 2 Songbook 
KORO: Wala akong maihahandog sa Iyo

             Na di mula sa kabutihan Mo.

             Gayunpaman, ‘Yong tanggapin,

             Aking alay ay pabanalin.

1. Muli kong handog, buhay Mong kaloob;

Kalugdan Mo at basbasan. (Koro)

2. Mula sa Iyo, lahat ng ito;

Buhay ko’y pagharian Mo.(Koro)

Ending:Tanging hiling.

MGA AWIT SA PAKIKINABANG:
ISANG MUNTING PANALANGIN
     MULA SA MUNTING PANALANGIN NI

SAN IGNATIUS DE LOYOLA

Musika ni J. Nez F. Marcelo

     Misa Collection Volume 1 Songbook 
1. Panginoon, ito ang aming alay 

Sa Iyong kabanalan.

Tanggapin ang aming isip, 

Buhay at kalayaan.

2. Sa Iyo, ang aming katauhang 

Pinagbuklod ng ‘Yong katawan.

Handog namin ang aming kalooban

Na sa  ‘Yo nagmumula.

KORO: Dakila ang ‘Yong puso, dakila Ka, O Kristo,

Sambayanan kaming nagpupuri

Sa ‘Yong Dugo at Katawan.

3. Tunay ang pag-ibig Mo Kristo

Liwanag ng aming puso

Awit nami’y aming alay

Pasasalamat sa ‘ming buhay. (Koro)

HUWAG KANG MANGAMBA
     (Batay sa Isaiah 43)

Titik ni Onofre R. Pagsanghan

Musika ni Manoling V. Francisco, SJ

     Tinapay ng Buhay Volume 1 Songbook 
KORO: Huwag kang mangamba, ‘di ka nag-iisa.

Sasamahan kita, saan man magpunta.

Ika’y mahalaga sa ‘King mga mata.

Minamahal kita, minamahal kita.

1. Tinawag kita sa ‘yong pangalan.

Ikaw ay akin maypakailanma.

Ako ang Panginoon mo at Diyos,

Tagapagligtas mo at Tagatubos, (Koro)

2. Sa tubig kita’y sasagipin;

Sa apoy, ililigtas man din.

Ako ang Panginoon mo at Diyos,

Tagapagligtas mo at Tagatubos. (Koro)

PAGSIBOL
Musika ni Arnel dC. Aquino, SJ

  Himig Heswita 2 Songbook 
1. Bawat huni ng ibon sa pag-ihip ng amihan.

Wangis Mo’y aking natatanaw.

Pagdampi ng umaga sa nanlamig kong kalamnan,

Init Mo’y pangarap kong hagkan.

KORO:

Panginoon,  Ikaw ang kasibulan ng buhay,

Puso’y dalisay kailan pa man.

Ipahintulot Mong ako’y mapahandusay

Sa sumasaibayong kaginhawahan.

2. Nangungulilang malay binulungan ng tinig Mong

Nagdulot ng katiwasayan.

Paghahanp katwiran nilusaw Mo sa simbuyong

Karilagan ng pagmamahal. (Koro)

Ending;

Dalangin pa sana’y mapagtanto kong tunay

Kaganapan ng buhay ko’y Ikaw lamang.

MAGING AKING MULI
Titik at Musika ni Arnel dC. Aquino, jr.

  O Bayan ng Diyos Songbook, p. 44
Manlamig man sa Akin, puso mong maramdamin

Lisanin man ng tuwa puso mong namamanglaw

Manginig man sa takot, masindak mong puso,

Mag-ulap man sa lungkot, diwa mong mapag-imbot.

Koro:

Kapiling mo Akong laging naghihintay sa tanging tawag mo.

Pag-ibig Kong ito, isang pananabik sa puso Ko

Sa ‘yong pagbabalik sa piling Kong puspos ng pagsuyo.
Manahimik at makinig ka’t maging Akin muli.

‘Di mo rin akalain tinig mo’y hanap Ko rin.

Ang ‘yong tuwa at sakit, Aking galak at pait.

Kung lingid pa sa iyo Aking pakikiloob,

Tuklasin mong totoo tunay mong pagkatao. (Koro)

MGA PANGWAKAS NA AWIT:
HUMAYO’T IHAYAG
Titik at Musika ni  Manuel V. Francisco, SJ

The Best of Bukas-Palad Volume 1 Songbook
REFRAIN 1:

Humayo’t ihayag (Purihin S’ya!)

At ating ibunyag (Awitan S’ya!)

Pagliligtas ng D’yos nasa Krus   ni hesus

Ang s’yang sa mundo’y tumuboa

Langit at lupa S’ya’y papurihan

Araw at tala, S’ya’y parangalan

Ating pagdiwang pag-ibig ng D’yos sa tanan. 

(Aleluya!)

Halina’t sumayaw (Buong bayan!)

Lukso sabay sigaw (Sanlibutan!)

Ang Ngalan N’yang angkin sing ningning ng bit’win

Liwanag ng D’yos sumaatin

Langit at Lupa S’ya’y papurihan

Araw at tala S’ya’y parangalan

Ating pagdiwang pag-ibig ng D’yos sa tanan (Aleluya!)

At isigaw sa lahat kalinga N’ya’y wagas

Kayong dukha’t salat pag-ibig N’ya sa iyo ay tapat.

(Repeat Refrain 1)

	ANNOUNCEMENT

Maaaring makakuha ng mga piyesa ng awitin sa mga sumusunod:

a. Diocesan Committee on Liturgical Music (DCLM) internet website: dclmmalolos.tripod.com. Partikular na ang mga DCLM Collections.

b. Mag-request ng copy sa pamamagitan ng e-mail: dclm_malolos@yahoo.com.

c. Mga vicarial representatives ng DCLM. Buksan lamang ang DCLM internet website upang sila ay inyong makilala.




